GVANGJSIH MINZCUZ BAU

B.2013 Nd.5 Ng.1

houxbien Munoz Yen faenzcieng ndei 3

Gaijdiugq Caeuq Cozgyah

(ciep geiz gonq)
Bien sawcuenh cozgyah, sawj bonj cazci neix
gig okmingz, hix sawj cazcise canh haujlai cienz.
Bouxcawjbien cazci neix de gig yawj ndaej cinj. De
siengj swnh bouxdoeg gyaez yawj sawcuenh cozgyah,
heuh cozgyah laebdaeb sij geij bien sawcuenh lumj
bien sawcuenh neix, sawj cazcise caiq hoengh saek
yaep. Hoeng, cozgyah lumj ndaw dungx mbouj miz
maeg lo, sij geij bien gyau hawj cawjbien, cawjbien
cungj mbouj habhoz, baenzlawz yawj cungj mbouj
lumj bien sawcuenh gaxgonq de sij haenx, dauq lumj
song boux vunz mbouj doxdoengz sij. Doeklaeng,
cawjbien heuh cozgyah ciep dwk sij, cozgyah couh
doi sam doi seiq, mbouj caiq dawz gauj gyau hawj
cawjbien lo. Seizneix cozgyah mingzheiq engq hung
lo, youh baenzlawz dawz cawjbien cuengq youq
ndaw da? Seizneix doenghgij cazci bauqceij caeuq
cozgyah iekdingh gauj gig lai, gaenbonj mbouj you
mbouj miz dieg daeng, hoeng cawjbien doiq
sawcuenh cozgyah sij okdaeuj haenx gig deudik,
neix sawj cozgyah gig huj. Cozgyah baez huj couh
mbouj caiq swt cawjbien lo. Cawjbien cingq vih
gienh saeh neix simnyap ne, mbouj siengj daengz
bouxgaijdiuq youq mwhhaenx dwk cungj dienhvah
neix daeuj, cawjbien youq ndaw dienhvah riu
bouxgaijdiuq naeuz: “Mwngz baenz bw, mwngz boux
guh gaijdiuq he beij cozgyah lij cozgyah, lij ak bw!
Mwngz danghnaeuz caen miz bonjsaeh, hix mbouj
yungh youq gizneix caeuq gou raemh baenz lai lo,
mboujmiz mwngz sij geij bien fat gvaqdaeuj hawj
gou yawjyawj. Daihbauq mbouj dwg luenh cej bw,
sawcuenh mwngz caen dwg lumj mwngz gangj haenx
baenz ndei, hawj gou habhoz, gou cij mboujguenj
mwngz dwg mbouj dwg cozgyah, dwg gaijdiuq
roxnaeuz dwg boux caeggeq, gou cienzbouh hawj
mwngz daeng okdaeu;j!”
dwk

. . a”
“Cawjbien, mwngz naeuz dwg caen ha?

Bouxgaijdiuq gikdoengh naeuz:
Bouxcawjbien caepcatcat naeuz: “Mwngz gyaez

saenq couh saenq, mbouj saenq couh suenq, gou

mbouj miz seizgan caeuq mwngz gangj baenz lai!”

Gangj dwk, cawjbien couh gaep dienhvah lo.
Gizsaed, cawjbien dwg hozndat cij gangj gij vah
neix, de baenzlawz saenq gaijdiuq beij cozgyah lij
rox sij sawcuenh? De heuh cozgyah sij geij bien
sawcuenh daeuj, sawcuenh cozgyah cungj mbouj
habhoz de, bouxgaijdiuq mbouj raen mingz gvaq cix
naeuz sawcuenh cozgyah dwg de sij, aeu de dangq
duzlingz daeuj saj ha, de youh mbouj dwg bouxhuk,
de cij mbouj saenq ne!

Bouxgaijdiuq aeu gij vah cawjbien dangq caen
lo, de couh mbouj hwnz mbouj ngoenz lienzdaemh
ganj sij haujlai bien sawcuenh okdaeuj. De lau daj
youzgiz geiq bae geiq mbouj daengz ndaw fwngz

cawjbien, de couh caenndang soengq daengz
benhcizbu bae, soengq daengz ndaw fwngz
bouxcawjbien.

Bouxcawjbien bonjlaiz mbouj siengj raen

bouxgaijdiuq, hoeng bouxgaijdiuq dwk dienhvah

hawj de, gangj mboengq gonq cawjbien caeuq de

gangj gij vah haenx. Mbouj miz banhfap, cawjbien
cij ndei raen bouxgaijdiuq. Mbouj siengj daengz,
cawjbien dawz sawcuenh bouxgaijdiuq daeuj yawj,
baez yawj couh cuengq mbouj roengzdaeuj lo.
Bouxcawjbien itmienh yawj itmienh mbouj dingz
naeuz “ndei ndei .ndei”.

Cawjbien gaemz heiq ndeu yawj sat gij
sawcuenh bouxgaijdiuq, dangciengz gietdingh dawz
mbangj sawcuenh dang geiz gaenq baiz ndei haenx
vuenh roengzdaeuj, baiz sawcuenh bouxgaijdiug
hwnjbae, cawjbien lij aeu gij saeh bouxgaijdiug
bang cozgyah sij sawcuenh caeuq gij sawcuenh
bouxgaijdiuq sij ndaej baenzlawz ndei haenx sij
okdaeuj daeng youq gwnz cazci.

Sawcuenh bouxgaijdiuq sij haenx saedcaih sij
ndaej ndei, de daj aen gakdoh de caensaed guh gvaq
haenx daeuj sij, dangyienz dwg doenghgij naeuz dwg
cozgyah haenx beij mbouj ndaej lo. Caiq ginggvaq
cawjbien mauhgangj senhconz, de mbouj okmingz
cungj mbouj ndaej lo.

Yienghneix, baenz dauq sawcuenh gaijdiug
bouxgaijdiuq sij haenx, sij le bouh he youh bouh he,
okbanj le bonj he youh bonj he, bouxcawjbien aeu
bouxgaijdiuq lumj duzsaenz duzbaed neix daeuj
gungq dwk. Cazcise canh le daihbaj cienz,
bouxgaijdiuq hix canh mbouj noix.

Miz mingz miz cienz lo, bouxgaijdiuq couh
roxnyinh daengz gig rimhoz. Couh lienz boux
cozgyah dangco haih bouxgaijdiuq naengh lauz
haenx, raen bouxgaijdiuq hix gig gingq de. Cozgyah
seizneix sawcuenh sij ndaej yied daeuj yied lai lo,
mwh sij mbouj ok lij heuh bouxgaijdiuq bang de ne.
Yienghneix bouxgaijdiuq couh miz di daekeiq lo,
baez daekeiq, couh nyinhnaeuz dangco swhgeij couh
mbouj wnggai bae guh gaijdiug, neix sawj ciuh vunz
de nyumx hwnj gij uq ciengxlwenx cungj swiq mbouj
bae. Hoeng doeklaeng de youh siengj, danghnaeuz
de mbouj guh gvaq gaijdiug, youh baenzlawz miz
ngoenzneix ne?

Ndigah,

saedceij gvaq ndaej gig ndei, gijmaz cungj miz.

caenhguenj bouxgaijdiuq seizneix
Hoeng mwh de sij sawcuenh sij ndaej simnyap, sij
mbouj roengzbae, saekseiz de hix cuengqsoeng
swhgeij, bae caeg di doxgaiq. Danghnaeuz miz
ngoenz ndeu boihseiz deng gingjcaz gaemh dawz,

gyoengqvunz rox cozgyah lax—

lawz  dwg  bouxgaijdiuq,
yienghneix, couh mbouj
geizheih saek di lo.



